
				এই পৃষ্ঠাটোৰ বৈধকৰণ হৈছে
৫৫অ]
২৫৯
শ্ৰীশ্ৰীশঙ্কৰদেৱ-মাধবদেৱ চৰিত





ভৰি ধুইবে পানী  দিল দিয়া আনি
 তৈল গাৱে ঘসিবাক ।

স্নান কৰিবাক  পানী দিলা আনি
 ধূতি বস্ত্র পিন্ধিবাক॥৭॥

খৰি লগাই দিল  অন্ন ৰান্ধিবাক
 মাধবদেৱ গৈলন্ত।

চাউল আঞ্জা পাত  লােণ তেল যত
 আগতে সব দিলন্ত ॥৮৷৷
 —মূৰ্ত্তিৰ অভিমান—

পিৰাত বসিয়া  হৰিক চিন্তিয়া
 মাধৱদেৱে ৰান্ধন্ত।

তাহান্তে তেখন  প্রভু নাৰায়ণ
 বেকত আসি ভৈলন্ত ॥৯৷৷

দেখা কৰি স্নান  পিন্ধিয়া বসন
 গৰমত এক পাৱে।

দিয়া আছা হৰি  দিবে আউৰ ভৰি
 খৰম দিলা মাধৱে॥১০॥

খৰমত ভৰি   নেদা দেয় হৰি
 মাধৱে দেখি অনেক।

কৰিলা কাতৰ  কাকূতি বিস্তৰ
 শুনিয়া প্রভু প্রত্যেক॥১১॥

বোলন্ত মাধৱ  মনৰ উৎসৱ

